
Privels da la natira

Il chantun Grischun è pertutgà tant da privels da la natira geotectonics 
sco er da quels chaschunads dal clima. Tar ils eveniments chaschunads 
geotectonicamain tutgan oravant tut ils terratrembels. Quels pon er es-
ser (con)responsabels per ils uschenumnads «moviments da massa» sco 
bovas da crappa, crudadas da grippa, sbuvadas dal terren e bovas da glit-
ta. La gronda part dals moviments da massa vegn però chaschunada en 
emprima lingia d’influenzas da l’aura, per exempel da daratgas u da la 
sdregliada dal terren schelà permanentamain, u da facturs antropogens 
sco l’industria da minieras extensiva.

Il Grischun tutga tar ils chantuns ch’èn pertutgads en moda mesauna 
da terratrembels; ils centers èn la Val dal Rain sper Cuira, l’Engiadina 
sco er il Partenz. 12.02

Pervia da sia topografia è il Grischun ina regiun cun ina gronda densi-
tad da moviments da massa. La bova da crappa dals 4 da settember 1618 
a Plür (Piuro) en Bregaglia, oz sin territori talian, è ina da las catastrofas 
grondas ch’è vegnida recepida il pli savens en la litteratura volanta con-
temporana. La bova da crappa massiva, che ha sutterrà praticamain dal 
tuttafatg la citadina ritga cun sias var 2000 abitantas ed abitants, è en 
emprima lingia vegnida chaschunada da l’explotaziun memia intensiva 
da scalegl (crap da lavetsch) al Monte Conto. Tar la reconstrucziun dals 
eveniments sa basa la perscrutaziun en emprima lingia sin ils rapports 
dal cumissari da Chiavenna, Fortunat Sprecher, sco er sin preschenta-
ziuns graficas. Questas ultimas èn adina puspè vegnidas reproducidas 
da nov durant il temp modern tempriv, per exempel er da Matthäus 
Merian 12.06, vegnan però messas en dumonda oz en la perscrutaziun da 
catastrofas ed en l’istorgia d’art areguard lur fidadadad.1

Che la Bregaglia è er anc oz – e pervia da la midada dal clima schizunt 
anc pli ferm – periclitada da grevs eveniments da bovas da crappa, mus-
sa la catastrofa al Piz Cengalo a Bondo l’avust 2017. Gia ils onns 2011 e 
2012 hai adina puspè dà crudadas da crappa e bovas da glitta. Sin in’au-
tezza da sur 3000 meters sur mar è la crappa e grippa daventada adina 
pli instabila pervia da la sdregliada dal terren schelà permanentamain. 
Pervia da la surveglianza geologica da l’areal pertutgà e sin basa d’eve-
niments permanents da crudada da crappa han ins fatg quint a partir 
dals 14 d’avust cun in’eventuala bova gronda da crappa ch’è alura propi 
vegnida giu ils 23 d’avust 2017. Circa trais milliuns meters cubics crappa 
è crudada cun gronda sveltezza giu vers la val ed ha chaschunà ina bova 
d’ina ladezza da fin a 100 meters en la val da la Bondasca. Bain èn ils 
donns materials a Bondo sez restads relativamain pitschens, tuttina han 
en tut otg persunas, che sa chattavan en la regiun da disgrazia per ir en 
muntogna, pers lur vita.2 12.03

Er il vitg da Felsberg al pe dal Calanda è adina puspè stà pertutgà da 
crudadas da grippa, en spezial a partir da l’onn 1832. Ils 3/4 da settember 
1843 è capità l’eveniment da crudada da grippa il pli grond en questa 
regiun. Er sch’ils donns materials èn restads pitschens, han ins decidì da 
spustar il vitg. Felsberg nov è vegnì construì l’onn 1844 sut la direcziun 
da l’inschigner chantunal Richard La Nicca cun vias ladas rectangula-
ras, ina furma nova da concepir in vitg, ch’è vegnida applitgada ils onns 
suandants er per abitadis ch’èn vegnids destruids d’incendis (sco per 
exempel Tusaun nov suenter l’incendi da l’onn 1845, Seewis suenter l’in-
cendi da l’onn 1863).3  11 Incendis da vitgs e da guaud Da l’ultim eveniment 
èn sa distatgads a Felsberg ils 1/2 sco er ils 6 da fanadur 2001 var 50 000 
respectivamain var 200 000 meters cubics spelm ch’èn ramplunads giu 
en la val, che n’han però chaschunà nagins donns materials degns da 
vegnir menziunads. In grond interess medial ha sveglià la crudada da 
grippa sur Brinzauls ils 16 da zercladur 2023: il vitg è vegnì evacuà pre-
ventivamain, ma ils donns èn restads relativamain modests.

Il Grischun è il territori da las funtaunas dal Rain e da l’En ed uschia 
ina part essenziala da la «chombra d’aua da las Alps». Er sche quests dus 
flums han – ensemen cun lur affluents – per regla ina grondezza surve-
saivla cun quantitads da deflussiun relativamain pitschnas, chaschunan 

12.03
La bova da crappa al Piz Cengalo sur 
Bondo, reconstrucziun dals eveniments 
dals onns 2011 e 2017
Ils eveniments al Piz Cengalo stattan exem
plaricamain per ils novs privels da la natira 
che resultan da la sdregliada dal terren schelà 
permanentamain en la zona da distatga sur 
3000 m. Suenter la pitschna lavina da crap-
pa da l’onn 2011 ch’è sa limitada a zonas  
autalpinas, stueva vegnir fatg quint cun in 
eveniment successur. La distatga anc pli 
gronda da l’onn 2017 ha chaschunà sin quai 
ina bova ch’è vegnida giu fin en la val.

12.01
Eveniments d’aua gronda dals 27 da 
settember fin ils 4 d’october 1868 en il 
Grischun
La charta sa basa en spezial sin l’inspecziun 
al lieu extendida e cumparida l’onn 1869 sco 
stampat dal schefinspectur forestal grischun 
Johann Coaz ch’è per quai viagià tras la pli 
gronda part da las vals dal Grischun Central.  
Pervia da quai datti per questa regiun uschè 
bleras funtaunas. Funtaunas supplementaras 
localas, per exempel per l’Engiadina 
centrala e per il Puschlav laschan però  
concluder che praticamain tut las  
regiuns dal Grischun èn stadas  
pertutgadas da l’aua gronda.

 	unicamain inundaziuns

 	punts e vias destruidas

 	donns vi d’edifzis

 	bovas da glitta e crappa

 	 sediments da sablun e lozza

(nums dals vitgs tenor Coaz 1869)

	 glatscher
	 traject da la bova da crappa

	 2017, largia da la lavina da crappa
	 2017, zona da distatga da la lavina da crappa
	 2011, largia da la lavina da crappa
	 2011, zona da distatga da la lavina da crappa

1295	 Churwalden	
1504	 Ardez	
1512	 Chiavenna	
1573	 Cuira	
1599	 La Punt/Rehanau	
1622	 Ftan	
1695	 Partenz	
1785	 Zernez	
1827	 Ardez	
1852	 Engiadin’Ota	
1857	 Tarasp	
1905	 Domat	
1905	 Razén	
1905	 Tumein	
1917	 Silvaplauna	
1991	 Vaz

●	 intensitad dal terratrembel tenor 
	 la scala EMS98

12.02
Terratrembels cun l’epicenter en il  
Grischun, 1295–1991
Terratrembels istorics, dals quals la magnitu-
da n’ha anc betg pudì vegnir mesirada tenor 
la scala da Richter betg limitada vers ensi, 
vegnan classifitgads tenor lur intensitad sin 
la scala EMS98 da 12 parts. Per quai vegnan 
consultadas la dimensiun dal donn docu-
mentada en las funtaunas sco er la percep-
ziun dals squass da la terra tras las persunas 
pertutgadas ed i vegn – cun la precauziun 
critica necessaria envers las funtaunas –  
reconstruì l’epicenter.

12.06
Illustraziuns avant e suenter la bova da Plür 
(Piuro) 1618, gravura d’arom da Matthaeus 
Merian (1635) che sa basa sin ina preschen-
taziun da Johann Hardmeyer (1618). Tar la 
preschentaziun originala da Hardmeyer  
pon ins metter sur la vista da la citad avant 
l’eveniment in fegl cun ils effects da la bova, 
entant che Merian ha fatg da quai ina va-
rianta cun dus maletgs mess in sper l’auter  
e munida d’ina legenda supplementara.

12 deflussiuns maximalas stagiunalas, malauras ed eveniments da plievgia 
ferma che duran pli ditg tuttina adina puspè grevas inundaziuns sin 
plaun local e surregiunal. Cun questas inundaziuns èn savens er collia-
das bovas pli grondas sco er midadas dal sectur da la riva.

Ils rempars ch’èn vegnids construids en la premoderna savens en 
moda nuncoordinada e pauc professiunala han pudì proteger las sur-
fatschas dals abitadis e da l’agricultura mo en moda insuffizienta cun-
ter las consequenzas da las auas grondas. Durant la segunda mesadad 
dal 19. tschientaner èn vegnidas alingiadas grondas parts dal Rain en 
la Tumleastga sco er tranter Reichenau e Fläsch fin Buchs (SG). En 
quest connex èn vegnids construids rempars da protecziun cunter aua 
gronda.4

L’aua gronda da l’onn 1868 tutga tar las pli grevas ch’èn capitadas en 
Svizra ils ultims 500 onns. Sco ils chantuns Tessin, Vallais e Son Gagl è 
er il Grischun stà pertutgà fitg ferm. Duas fronts da daratgas e d’urizis 
ils 27 da settember ed ils 3 d’october han chaschunà grevas inundaziuns 
dal Rain e da ses affluents sco er – collià cun quai – numerusas bovas da 
glitta cun donns materials extremamain gronds. 12.01, 12.07 Quest eve-
niment po pia servir sco scenari dal mender cas pussaivel («worst case») 
ed è vegnì reconstruì detagliadamain l’onn 2018 en in studi interdisci-
plinar.5 Sin nivel naziunal è quai stà la raschun per affidar la protecziun 
cunter aua gronda a la cumpetenza da la Confederaziun l’onn 1874 ed 
er la raschun per la Lescha forestala da l’onn 1876, perquai ch’ils experts 
forestals da quella giada han mess en relaziun las inundaziuns oravant 
tut cun las runcadas nunregladas en las muntognas.6

Il Grischun tutga tar las regiuns da las Alps ch’èn pertutgadas il pli 
savens da lavinas. D’ina vart po quai vegnir declerà cun la situaziun 
da bleras parts da las muntognas che sa chattan sur ed al cunfin dal 
guaud, da l’autra vart cun il clima, perquai che qua collideschan savens 
situaziuns da vent dal vest umid e da stagnaziuns da vents dal sid cun 
zonas continentalas da pressiun auta cun aria cleramain pli fraida. Sco 
«hotspots» pon vegnir designads per exempel la Surselva, la regiun da 
Val S. Pieder, il Partenz ed oravant tut St. Antönien, la regiun da Tavau 
sco er l’Engiadin’Ota e Bassa. 12.04 Pertutgads eran il pli ils indigens 
en lur vitgs autsituads, en quest connex en spezial ils abitadis gualsers, 
perquai ch’ils Gualsers avevan savens decimà ils guauds restants per 
engrondir lur pastgiras. Documentadas èn er las numerusas victimas 
da lavinas en connex cun las traversadas dals pass, perquai che la sauma 

vegniva cuntinuada er durant l’enviern. L’emprim turist da skis che ha 
pers la vita en ina lavina è documentà pir l’onn 1906 en il territori da 
skis Parsenn a Tavau.7

Da l’autra vart sa chattan en questas vischnancas gia baud con-
strucziuns da protecziun sco cugns da sparter la naiv e mirs da pro-
tecziun, ed er la situaziun da las chasas è vegnida optimada pass per 
pass. Dapi circa l’onn 1500 èn cumprovadas ils uschenumnads «edifizis 
cun tetg-terren», dals quals ils tetgs èn colliads directamain cun la spun-
da. Uschia pon las lavinas glischnar sur ils tetgs stabils ora. Mesiras da 
protecziun sistematicas cunter lavinas en la zona da distatga, che cum-
piglian plantaziuns da guaud ed ina protecziun tecnica cunter lavinas, 
han cumenzà en l’ultim terz dal 19. tschientaner sut la direcziun dal 
schefinspectur forestal chantunal ed inspectur forestal federal posteriur 
Johann Wilhelm Fortunat Coaz (1822–1918).8

L’enviern da lavinas da l’onn 1951 è stà il pli grev betg mo en il Gri-
schun, mabain en tut la Svizra il 20. tschientaner. Numerusas persunas 
pli veglias sa regordan fin ussa londervi. Plirs vitgs grischuns èn stads 
isolads dal mund exteriur durant pliras emnas ed han stuì vegnir pro-
vedids da l’armada svizra per gronda part or da l’aria. Tranter ils 20 
da schaner ed ils 12 da favrer 1951 èn uschia vegnids bittads giu quasi 
2000 kilos vivondas, ma er posta, carburants ed utensils tecnics sur 
vischnancas grischunas sco er sur vischnancas vischinas en l’Austria ed 
en l’Italia.9 12.05, 12.08 Da la situaziun dramatica èn sin quai er resultads 
numerus projects da protecziun cunter lavinas en las zonas da distatga, 
per exempel a St. Antönien,10 sco er ina integraziun pli ferma da la per-
scrutaziun da l’Institut per la perscrutaziun da la naiv e da las lavinas en 
l’elavuraziun d’ordinaziuns.

12.05 
Lavinas en il Grischun e lur dumogn, 
schaner 1951
A las distatgas da las lavinas èn idas ordavant 
quantitads extremas da naiv frestga en  
l’emprima mesadad dal schaner, en spezial 
en il Partenz. La disgrazia la pli gravanta è 
capitada a Val S. Pieder ch’è – cun sias spun-
das taissas, quella giada strusch cuvridas  
da guaud – stada exponida quasi senza pro-
tecziun als privels. Ils sgols da provediment 
da l’armada svizra èn sa concentrads sin  
l’ost dal chantun, nua che spezialmain  
blers abitadis èn stads isolads dal  
mund exteriur.

12.04
Grondas lavinas cun donns da persunas 
en il Grischun, 1440–1950
La charta mussa ils «hotspots» en il Grischun, 
en spezial la Surselva sco er ils territoris 
d’abitadi dals Gualsers en il vest dal chantun 
(Val S. Pieder), en la regiun da Tavau u en il 
Partenz (Saas, St. Antönien). Ultra da quai hai 
adina puspè dà cas mortals er sin las rutas 
dals pass, per exempel sin ils Pass da l’Alvra, 
dal Set, dal Bernina, ma er en las regiuns  
en vischinanza dal cunfin (Montafon,  
Galtür, Livigno).

	 lavinas cun almain 3 victimas mortalas

Autezzas da naiv frestga 
sur 1200 m

	 100 cm
	 150 cm
	 200 cm
	 250 cm

	 lavinas cun almain 1 victima mortala
 	lieus provedids or da l’aria

12.07
Devastament da Zignau (Ringgenberg) 
tras las bovas en connex cun ils  
eveniments d’aua gronda da l’onn 1868
Il maletg ch’è vegnì fatg en connex cun l’in-
specziun al lieu dal schefinspectur forestal 
grischun Johann Coaz po vegnir resguardà 

sco fidabel. Ils edifizis sper l’aual èn vegnids 
destruids cumplettamain e stratgs aval  
dal material da l’aua gronda. Unicamain la 
baselgia parochiala construida sin ina plazza 
pli auta ed ils edifizis en ses conturns n’èn 
betg vegnids donnegiads l’onn 1868.

12.08
L’Alp Terza isolada dal mund exteriur en 
la Val Müstair, schaner 1951
La populaziun isolada è vegnida provedi-
da or da l’aria cun aviuns da l’armada svizra. 
Da l’Alp Terza existan duas fotografias or da 
l’aria: l’emprima mussa mo il pled «petrol»  

en la naiv per render attent al basegn da 
carburant; la segunda – mussada qua –  
renda cun il pled «grazia» attent ad ina  
furniziun ch’ha gì success. Questa fotografia 
documentescha er l’interrupziun da la rait  
da telefon e da telegraf..

